
Obracanje  Visokog
predstavnika  Stalnom  vijecu
OSCE-a
Visoki  predstavnik,  Wolfgang  Petritsch,  danas  se  obratio
Stalnom vijecu OSCE-a u Becu. Govorio je o opcim izborima u
Bosni i Hercegovini i drugim pitanjima od znacaja za buducnost
BiH.

Visoki  predstavnik  se  izjasnio  u  korist  odrzavanja  opcih
izbora  najesen  u  sklopu  mandata  OSCE-a.  Istakao  je  da  je
ohrabren rezultatima opcinskih izbora, koji su doveli do veceg
stepena stranackog pluralizma te veceg broja osvojenih glasova
za moderne stranke gradjanske orijentacije u nekim podrucjima.
Ovo pokazuje da je u toku proces pomjeranja od cvrsto ukopanog
razmisljanja  na  etnickim  osnovama  ka  razmisljanju  koje  se
usredsredjuje  na  svakodnevna  pitanja,  kao  sto  su
zaposljavanje,  stambeno  pitanje  i  obrazovanje.  Visoki
predstavnik  smatra  da  ce  ovo  takodje  primorati  etablirane
stranke  da  redefiniraju  svoje  pozicije.  Promjenu  u
prioritetima glasaca Visoki predstavnik je nazvao “dinamickom
preorijentacijom”, te izrazio uvjerenje da bi trebalo odrzati
ovaj zamah promjena. Ljudima bi trebalo dati priliku da iskazu
svoju volju na opcim izborima ove jeseni.

Ambasador Petritsch je govorio i o tekucim problemima u Bosni
i Hercegovini, kao sto je kriza oko Vijeca ministara. Izrazio
je razocarenje cinjenicom da jos uvijek nema novog Vijeca
ministara,  iako  je  jos  od  avgusta  prosle  godine,  kada  je
Ustavni sud donio svoju odluku, jasno da postoji potreba za
tim.

Visoki  predstavnik  je  pojasnio  da  je  pozeljno  da  se  do
rjesenja  dodje  postizanjem  kompromisa  u  zemlji  a  ne
nametanjem,  ali  je  istakao  da  je  izvrsio  pritisak  na

Predsjednistvo kako bi ono obavilo svoj zadatak u tom procesu.
Naglasio je obavezu Predsjednistva da imenuje kandidata za
predsjedavajuceg novog Vijeca ministara koji ce zadovoljavati
odredjene  standarde.  Ambasador  Petritsch  je  najavio  da  ce
Vijece za implementaciju mira na svom sastanku na ministarskom
nivou  koji  ce  se  odrzati  23.  i  24.  maja  “sva  tri  clana
Predsjednistva  smatrati  odgovornim  za  rjesavanje,  ili
nerjesavanje,  ove  ustavne  krize.”

Visoki  predstavnik  je  takodje  istakao  da  je  uspjesno
rjesavanje ovog pitanja, kao i usvajanje Izbornog zakona, s
kojim  se  uveliko  kasni,  postalo  preduslov  za  bilo  kakvo
produbljivanje odnosa izmedju BiH i Evropske Unije, prijem BiH
u  Vijece  Evrope,  kao  i  za  funkcioniranje  drzave  Bosne  i
Hercegovine.  Cak  ako  se  izbori  i  odrze  najesen  u  sklopu
mandata OSCE-a, Parlament BiH je jos uvijek duzan da donese
izborni zakon, koji predstavlja temeljni zakon svake slobodne
i demokratske drzave.

Visoki predstavnik je govorio i o predstojecem sastanku Vijeca
za implementaciju mira i strateskim prioritetima o kojima ce
se  najvjerovatnije  razgovarati  na  tom  sastanku:  ekonomskoj
reformi, povratku izbjeglica i funkcioniranju drzave BiH.


